
Հոդված 1. «Շահութահարկի մասին» Հայաստանի Հանրապետության 1997 թվականի սեպ​​տեմ​բերի 30-ի ՀՕ-155 օրենքի 7-րդ հոդվածի երկրորդ մասի «ժա)» կետը եւ 8-րդ հոդվածի եր​րորդ պարբերությունը «հարկային» բառից հետո լրացնել «, ինչպես նաեւ պարտադիր սո​ցիա​լա​կան ապահովության վճարների գծով» բառերը:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հա​ջոր​դող տասներորդ օրը:

Հիմնավորում
«Շահութահարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպատակը պարտադիր սոցիալական ապահովության վճարների գծով ստացված արտոնությունների գումարները շահութահարկով հարկման օբյեկտում չնե​րա​ռելու համար համապատասխան օրենսդրական հիմքի ստեղծումն է:
1.1. Կարգավորման հարաբերությունների ներկա վիճակը եւ առկա խնդիրները. «Շահութա​հար​​կի մասին» Հայաստանի Հանրապետության օրենքի համաձայն, ներկայումս շահու​թա​հարկով հարկման օբյեկտում չեն ներառվում միայն հարկային արտոնությունների գու​մարները: Խնդիրը կայանում է նրանում, որ նույն մոտեցումը ամրագրված չէ պար​տա​դիր սոցիալական ապահովության վճարների մասով: Վերջինս նշանակում է, որ պար​​տա​դիր սոցիալական ապահովության վճարների գծով ստացվող արտոնություն​նե​րը հարկ վճարողների մոտ շահութահարկի գծով համապատասխան հարկային պար​տա​վորություններ են առաջացնում, ինչը կարծում ենք տրամաբանական չէ (այստեղ, թեր​եւս պետք է հաշվի առնել նաեւ այն հանգամանքը, որ պարտադիր սոցիալական ապա​հովության վճարներն իրենց բնույթով նման են հարկերին, քանի որ երկուսն էլ պար​տադիր եւ անհատույց կարգով պետական բյուջե վճարվող գումարներ են):
1.2. Առկա խնդիրների առաջարկվող լուծումները. Նախագծով առաջարկվում է սահմանել, որ պարտադիր սոցիալական ապահովության վճարների գծով ստացված արտոնություն​նե​րի գումարները շահութահարկով հարկման առումով հարկման օբյեկտում չեն նե​րառ​վում:
2. Կարգավորման առարկան. Նախագծի կարգավորման առարկան պարտադիր սոցիալական ապա​հովության վճարների գծով ստացված արտոնություն​նե​րի գումարներն են:
3. Իրավական ակտի կիրառման դեպքում ակնկալվող արդյունքը. Նախագծի ընդունման արդ​յուն​քում ակնկալվում է, որ հարկ վճարողների համար կստեղծվեն պետության կողմից տրա​մա​դրվող արտոնություններից օգտվելու առավել ամբողջական հնարավորություններ:
Տեղեկանք
«Շահութահարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման առնչությամբ այլ օրենքների ընդունման անհրաժեշտության վերաբերյալ
«Շահութահարկի մասին» Հայաստանի Հանրապետության օրենքում լրացումներ կա​տա​​րե​լու մա​սին» Հայաստանի Հանրապետության օրենքի նախագծի ընդունման առն​չությամբ այլ օրենք​ների ըն​դունման անհրաժեշտություն չի առաջանում:
Եզրակացություն
«Շահութահարկի մասին» Հայաստանի Հանրապետության օրենքում լրացումներ կա​տա​րելու մասին» Հայաստանի Հանրապետության օրենքի նախագծի ընդունմամբ պետության եկամուտների նվազեցման կամ ծախսերի ավելացման մասին
«Շահութահարկի մասին» Հայաստանի Հանրապետության օրենքում լրացումներ կա​տա​​րե​լու մա​սին» Հայաստանի Հանրապետության օրենքի նախագծի ընդունմամբ պե​տության եկա​մուտ​ների նվազեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ
«Շահութահարկի մասին» Հայաս​տա​նի Հանրապետության օրեն​քում լրացումներ կատարելու մասին» Հայաստանի Հանրապե​տու​թյան օրենքի նախագիծի  վերաբերյալ շահագրգիռ մարմինների կողմից ներկայացված դիտողությունների եւ առաջարկությունների վերաբերյալ
	Առաջարկության հեղինակը
	Առաջարկության բովանդակությունը
	Մեկնաբանություն

	 Հայաստանի Հանրապետության կառավարությանն առընթեր պետական եկամուտների կոմիտե

30.06.2010թ.
	Դիտողություններ եւ առաջարկություններ չկան:


	

	Հայաստանի Հանրապետության էկոնոմիկայի նախարարություն

09.07.2010թ.
	Դիտողություններ եւ առաջարկություններ չկան: 
	








